
OSNOVNE PRETPOSTAVKE EFIKASNE NASTAVE
ZASNOVANE NA PRINCIPIMA BOLONJSKE DEKLARACIJE

BASIC ASSUMPTION OF EFFECTIVE TEACHING BASED ON BOLOGNA
DECLARATION

ABSTRACT: In attempting to reform university educational system in Europe, university tea-
ching has very important role. Importance of pre-requisites that are able to provide efficient
realisation of teaching work or to worsen quality are the main issues of this article. Having in
mind that didactic literature is all about numerious factors of teachning work, we will be focused
on the most important issue linked for teaching reform at the University — university teacher in
the process of teaching that is implementing accordiing to the principles of Bologna declaration.

APSTRAKT: U nastojanjima da se reformiSe visoko obrazovanje na prostoru Evrope, univerzi-
tetskoj nastavi se pridaje sve veci znacaj. U ovom radu se istice vaznost preduslova koji mogu
obezbijediti efikasnu realizaciju nastavnog rada ili joj unazaditi kvalitet. S obzirom da kompletna
didakticka literatura govori o brojnim faktorima nastavnog rada, mi ¢emo ih zaobiéi i zadrzati se
na mozda najznacajnijoj temi vezanoj za reformisanje nastave na univerzitetu — univerzitetski
nastavnik u procesu nastave koja se realizuje po principima Bolonjske deklaracije.

Kljuéne rije¢i: univerzitetska nastava, nastavnik, ciljevi i zadaci nastave, kompetencije.

Nastavnik i ciljevi univerzitetske nastave

Savremeni ¢ovjek je suocen sa nizom izazova koji u velikoj mjeri mije-
njaju uslove njegovog zivota, dovode¢i u pitanje tradicionalne obrasce zivljenja,
djelovanja i razumijevanja svijeta i svog mjesta u njemu. Stalna i intenzivna
promjena je postala osnovno obiljeZje Zivota i jedina stabilna karakteristika da-
nasnjice. Nezaustavljivi ritam promjene je reafirmisao ideju dozivotnog obrazo-
vanja i uc¢enja, uticao na njen razvoj i oblikovao njenu sudbinu, smisao i funkcije.
Redefinisanje ciljeva univerzitetskog obrazovanja nosi sa sobom znacajne
promjene u organizaciji nastave, a samim tim se podrazumijevaju i promjene u
ulogama koje treba da realizuje nastavnik. U radu se pokuSava osvijetliti pitanje
osavremenjavanja univerzitetskog nastavnika kao jedne od osnovnih pretpo-
stavki efikasne nastave na fakultetima za obrazovanje nastavnika. Ove pretpo-
stavke ¢e biti kriticki razmatrane iz ugla njihove savremene dimenzije i znacaja
za dostizanje ciljeva i zadataka koje pred univerzitetske nastavnike postavlja
savremeno dru$tvo. Na ovom mjestu analiziraéemo nekoliko, po nama, naj-
krupnijih obiljezja savremenog univerzitetskog nastavnika Cija realizacija pred-
stavlja znacajnu determinantu ostvarivanja kvalitetne nastave na univerzitetu.

283 K. Todorovi¢, Osnovne pretpostavke efikasne nastave ...

Univerzitetski nastavnik je suocen sa potrebom da se ne odrekne visevje-
kovne pozicije sazdane od promovisanja akademskih vrijednosti, a da odgovori
na izazov savremenog doba. Drustvo kojem se tezi je drustvo prakti¢nih znanja,
drustvo ljudi koji moraju posjedovati vjestinu prilagodavanja i fleksibilnog
odnosa prema sticanju i primjeni znanja. Godine koje su za nama, ali i pred
nama donose kako $koli, tako i visokoskolskim institucijama metamorfozu, jer
sustinska izmjena planova i programa, ciljeva i zadataka, unutrasnje i spoljasnje
koncepcije znace potrebu za suStinskom izmjenom. Univerzitet viSe nije mjesto
gdje se samo sti¢u znanja, ve¢ institucija koja osposobljava bogatom lepezom
kompetencija. Razlozi zanimanja za ovu problematiku leze u pedagoskoj potre-
bi uskladivanja nastavnog procesa, u realizaciji nastave i konkretnom prilago-
davanju postojeceg 1 zamisljenog. Univerzitetski nastavnik, prije svega, treba da
obezbijedi studentima argumente za razumijevanje svijeta i sopstveno angazo-
vanje u njemu, koje ¢e ostvarivati na samo svoj nacin. Nakon dugog perioda
vladavine enciklopedizma, funkcionalizam je opredjeljenje danasnjeg univerzi-
tetskog obrazovanja na evropskom prostoru. Produkti nastavnog rada u procesu
inicijalnog obrazovanja nastavnika su specifi¢cne kompetencije do kojih se stize
usvajanjem kvalitetnih 1 upotrebljivih znanja i sposobnosti. Krenuvsi od intele-
ktualistickog gledista, ka sposobnostima koje je moguce koristiti od situacije do
situacije, cilj univerzitetske nastave postaje razvoj sposobnosti kod studenata,
koje se mogu kategorisati na sljede¢i nacin: sposobnosti koje se odnose na
oblast studija, na buducu profesionalnu djelatnost i prenosive (transferable
skills) ili opste sposobnosti — neophodne za zivot u gradanskom drustvu.

S obzirom da su redefinisani ciljevi univerzitetskog obrazovanja u prvi
plan stavili upravo izgradnju sposobnosti, tj. kompetencija zasnovanih na odre-
denim sposobnostima, zadrza¢emo paznju na onim sposobnostima koje je
nastavnik u prilici da izgraduje kod svojih studenata, posto je univerzitetski na-
stavnik glavna spona izmedu naucnih saznanja, buducih nastavnika i nastavne
prakse, a ne mozemo poreéi da dolazi do diskontinuiteta izmedu inicijalnog
obrazovanja nastavnika i potreba nastavne prakse. Univerzitetski nastavnik
nastavu realizuje zajedno sa studentima — odraslim uéesnicima nastavnog proce-
sa. Specifi¢nost nasatvnog rada sa odraslima je veoma znacajna, pa samim tim i
u velikoj mjeri obradivana kroz pedagosko-andragosku literatuaru. Medutim,
specificnosti sa sobom nose 1 sami nastavnici, koji su prije svega ljudi, pa tek
onda profesionalci, zbog ¢ega je ovom prilikom vazno pomenuti pojam ,,impli-
citne pedagogije nastavnika“(Pesi¢, 1998). Pod implicitnom pedagogijom nasta-
vnika podrazumijevamo skup njegovih misljenja, stavova, uvjerenja, ocekivanja
1 stavova o razvoju ucesnika nastavnog procesa, procesu ucenja i svojim uloga-
ma koje su uslovljene, kako liénim karakteristikama nastavnika, tako 1 socio-
kulturnim ¢iniocima konteksta u kome nastavnik zivi i radi. Implicitnu pedago-
giju nastavnika je moguce mijenjati upravo samoevaluacijom i samoidentifi-
kacijom slabih i jakih strana sopstvenog djelovanja. Za kvalitet rada nastavnika
veoma je vazno da je spreman i sposoban da realno i objektivno sagledava sebe
i proces rada u kojem i sam ucestvuje.

Univerzitetski nastavnik formira buducu inteligenciju

Odvajkada se ¢ovjek bori sa Covjekom, tj. sa individuom koja se razlikuje
od svih drugih. Potciniti sopstvenu volju i potrebe drustvenim, uvijek je po-
stavljano kao primat. Ipak, najvec¢i poraz individualnost dozivljava u dimenziji
individualnog misljenja. Srednji vijek Zrtvuje brojne originalne, napredne i
kreativne mislioce, jer je njihovo misljenje iSlo putem Sofista, Sokrata i Hrista,
koji su individualno pretpostavljali kolektivnom, tj. sustinu formi. Rezultat se
stavlja ispred sustine i sadrZaja, $to bi znacilo da se gotovo znanje plasira kao
cilj, bez vodenja racuna o upotrebnoj vrijednosti. Ipak, treba napomenuti da je
Steta istovjetna ako se zanemare sadrzaji pri isticanju nac¢ina sticanja istih, jeriu
toj situaciji, kako kaze Horkheimer (1989), misljenje koje je potpuno formali-
zovano 1 instrumentalizovano bice svedeno na stereotip i zavrSice u subjektivnoj
gluposti i idiotizmu. Medu autorima teorija koji se bave sposobnostima mislje-
nja, postoji apsolutna nesaglanost kako u vezi osnovnog definisanja kritickog
misljenja, tako i pri odredivanju toga kojoj fazi u Zivotu i odrastanju pripada
razvoj ove sposobnosti: djetinjstvu i/ili odraslom dobu. Kako god, ono u ¢emu
se svi slazu, jeste da intelektualnoj strani li¢nosti pripada oblast kritickog mi-
Sljenja ili bar smatraju da je intelekt jedna od dimenzija kritickog misljenja.
Prema Despotovicu (1996) onaj ¢ije kriticko misljenje zelimo da razvijemo, tre-
ba da usvoji odgovarajucu strukturu znanja, odnosno, sadrzaja u oblasti u kojoj
zeli da misli kriticki, a ne neku opstu strukturu operacija, metoda i strategija
misljenja. Ono §to treba modelovati je sadrzaj obrazovanja, sklop odgovarajucih
pojmova, ideja, teorija, hipoteza i ¢injenica, aktivnost onog koji uci i onoga koji
poucava na usvajanju i prenosenju odgovarajuce sadrzajne strukture. Sve u sve-
mu, odnos izmedu intelektualnih, misaonih sposobnosti i sadrzaja obrazovanja
je veoma kompleksan, a ciljevi univerzitetskog obrazovanja postavljeni su sa
ocekivanjem da budu realizovani. Da li je univerzitetski nastavnik sustinski
izmijenio sadrzaje nastavnih predmeta, ¢ime bi uskladio potrebe pojedinca i
drustva, razvio kod studenata kriticko misljenje, prenosive sposobnosti, perso-
nalne kvalitete i adekvatne kompetencije? Da, jeste svaki onaj nastavnik koji
posjeduje sposobnost kritickog misljenja i svijest o potrebi usaglasavanja aka-
demskog sa funkcionalnim. Istrazivacki postupci predstavljaju osnovu ovovre-
mene uverzitetske nastave zasnovane na principima Bolonjske deklaracije, a
istovremeno i mogucu sponu izmedu prethodno dvije veoma pomirljive dimen-
zije. Sve vrste nastave, pa i univerzitetska podrazumijevaju simultani proces
ucenja i poucavanja kako ucesnika/studenata, tako i nastavnika. ,, Tradicionalna“
univerzitetska nastava teziSte ima na ucenju ucenika, a o njenom dojucerasnjem
postojanju govori organizacija nastave, nacin rada, sredstva koja su koristena u
radu, objekti, ,,studentske pripreme* za Cas i td. ,,Savremena‘ ili nastava kojoj
se tezi, sa ucenjem uskladuje aktivnost nastavnika, tj. poucavanje, pa ucesni-
cima/studentima preostaje da samostalnim angazovanjem i istrazivatkom dje-
latnos¢u grade svoju licnost u cjelini, a nastavnicima da razli¢itim metodama,
sredstvima 1 oblicima rada usmjeravaju studente i kanaliSu razvoj njihovog
kritickog misljenja.

Interakcija u osnovi reforme univerzitetske nastave

Medusobno djelovanje ljudi i uticaj koji vrSe jedni na druge, jedan je od
najsloZenijih, ali i najzanimljivijih predmeta proucavanja, a mjerilo tog procesa
je komunikacijska kompetencija. Posjedovati komunikacijsku kompetenciju,
znaci imati dovoljno znanja i formiran visok nivo svijesti o znacaju, vrstama,
oblicima, tipovima, efektima i uslovima u kojima se komunicira. Kao sintezu
doprinosa nekoliko teoretiCara iz oblasti nauka o komunikaciji, Reardon (1998)
komunikacijsku kompetenciju definiSe kao nivo u kojem su necija ponasanja
primjerena situacijii na nacin koji omogucava osobi da ostvari svoje indi-
vidualne i relacione ciljeve. Komunikacijsku kompetenciju poveéava adekvatno
slusanje, fleksibilnost, empati¢nost, poznavanje situacije, teme i sagovornika, a
biti kompetentan u brojnim situacijama, ne podrazumijeva komunikacijsku
kompetenciju uopste, jer je veoma malo komunikatora koji su kompetentni uvi-
jek 1 u svim prilikama. Ipak, $ta doprinosi razvoju komunikacijske kompe-
tencije, ako ne rad na sebi, ucenje sposobnosti komuniciranja i usavrSavanje te
vjestine. U nastavnom procesu znacajan uticaj na krajnje ishode ucenja imaju
nacéin i kvalitet komunikacije subjekata koji ucestvuju u njemu. U tome je
neizostavna uloga Zive rijeci koja, pored mnogih nastavnih sredstava kojima se
sluze ucesnici nastavnog procesa, zauzima posebno mjesto. Ako analiziramo
zavisnost, odnosno nezavisnost nastavnih metoda, bez obzira na njihovu klasi-
fikaciju, a njih je puno u nasoj didaktic¢koj literaturi, uvidje¢emo da su sve one
zavisne i/ili neprimjenljive bez prisustva zive rijeci, tj. bez metode usmenog
izlaganja ili metode razgovora. Metode ilustrativnih radova, metoda demonstra-
cije, metoda prakti¢nih i1 laboratorijskih radova, metoda pisanih radova, su
metode koje se mogu koristiti samo u kombinaciji sa metodom usmenog izla-
ganja, razgovora i tekst metodom. Samim tim, osnovno sredstvo u nastavi su
rijeci koje razmjenjuju prije svega nastavnik i u€esnici/studenti i studenti medu
sobom. Znacaj sve ozbiljnijeg proucavanja ovog problema je veliki, zato §to
formalno obrazovanje nastavnickog kadra, bar do sada, na nasim prostorima,
nije ukljudivalo sticanje komunikacijskih znanja i vjestina, ve¢ su u tom, naj-
samostalnijem dijelu svojih poslova nastavnici ,,ostavljani® da se sami ,,bore* sa
prisustvom ili odsustvom talenta za koriStenje zive rijeci. ,,Struéni odgoj i izo-
brazba nezamislivi su bez strucne primjene razgovora, tj. interpersonalne komu-
nikacije. Na zalost, ¢esto imamo kombinaciju struénog znanja iz pedagogije uz
potpuno nestruénu uporabu razgovora“ (Brajsa, 1994: 22). U tom kontekstu
neophodno je samo podsjetiti koliko je odgovoran posao nastavnika, kakve su
posljedice njegovog dobrog ili loSeg Cinjenja, a na univerzitetu nastavnici bu-
ducih nastavnika bez osnovnog komunikoloskog znanja ili bar bez sistematski
stecenih znanja i vjeStina komunikacije.

Komunikacioni aspekt nastave

Savremeno doba prepoznalo je znacaj rijei u razvoju covjeka, te se kon-
stituisala i nauka o razgovoru koja se naziva interpersonalna komunikologija, a

nauka koja teoretski i prakti¢no proucava interpersonalnu komunikaciju u na-
stavi pedagoska komunikologija. ,,Kao suvremena znanost i disciplina, koja se
bavi razgovorom kao osnovnom interpersonalnom vjeStinom covjeka, inter-
personalna komunikologija postaje sve viSe strateSka znanost suvremenog
odgoja i izobrazbe. Suvremena je pedagogija nezamisliva bez suvremene inter-
personalne komunikologije* (Brajsa, 1994: 11). Govor je najspecifi¢nija oso-
bina Covjeka, koja ga kao svjesno bice razlikuje od svih drugih Zivih bica.
Ljudsko ponasanje je ve¢im dijelom steceno i to kroz interpersonalnu komuni-
kaciju u socijalnoj sredini, prije svega porodici, predskolskoj ustanovi i skoli,
ali 1 Siroj drustvenoj zajednici. Komunikacija koju ostvaruje nastavnik sa uceni-
cima mora biti bazirana na odgovornom i stru¢nom, namjernom i planiranom
sadrzaju i naCinu. Pod tim bi se podrazumijevalo da nastavnik komunicira sa
ucenicima i da ih upucuje u znacaj i znaCenje komunikacionih procesa kao
sigurnom putu ka postizanju vaspitno-obrazovnih ciljeva.

Studenti ulaze u sistem visokoskolskog obrazovanja sa odredenim korpu-
som iskustava, na koja treba sistemati¢no nadograditi nova, vec¢a i nau¢no ve-
rifikovana znanja, vjeStine i navike. Kvalitet tog procesa u zavisnosti je i od
karaktera interpersonalnih odnosa samih ucesnika. lako se prema nekim di-
dakticarima metoda razgovora koristi u nastavnom procesu samo onda kada
ucenici o predstojeCem sadrzaju imaju odredena znanja i Culna iskustva, treba
imati na umu da je Ziva rije¢ neizostavna u svim oblicima interpersonalne ko-
munikacije u nastavi, pa time i pri primjeni svih nastavnih metoda. Kako nasta-
vu oblikuju upravo nastavne metode, da li mozemo govoriti o primjeni razgo-
vora samo u nekim nastavnim situacijama? ,,I pri obradi gradiva pokazivanjem,
usmenim izlaganjem, tekst metodom i laboratorijskim i drugim prakti¢nim ra-
dovima nastavnik obi¢no s ucenicima povremeno i razgovara“ (Bakovljev,
1998: 76). Razgovor se u interaktivnoj nastavi razlikuje od obi¢nog razgovora
po tome $to neusiljeno vodi ka ostvarivanju postavljenih ciljeva i zadataka na-
stave. Uspjeh razgovora zavisi od nastavnikovog odnosa prema svojim sago-
vornicima i obratno.

Da bi razgovor u nastavi prepoznali kao strucan, Brajsa navodi sledece
determinante koje ga razlikuju od svakog drugog razgovora koji se vodi van
nastavne situacije,bez obrazovnog cilja:

e planira razgovor
svjesno vodi razgovor
vodi ra¢una o obrazovnim ciljevima i sadrzajima
osigurava djelovanje razgovora
oblikuje poslanu poruku i
provjerava pravilno prihvatanje poruka.

Strucno oblikovani razgovor nastavnika sa studentima posjeduje sljedece
karakteristike:
& Ukljucuje verbalno — komunikacija rije¢ima, ali i neverbalno ponasanje —
komunikacija mimikom, gestikulacijom, bojom i visinom glasa, polozajem ti-
jela, dodirom, ponaSanjem u prostoru, spoljasnjim izgledom (oblac¢enjem).

& Postojanje sadrzajne komunikacije — uée$ce u komunikaciji podrazumijeva
definisanje ucesnika prema sadrzaju komunikacije i prema ostalim ucesnicima u
komunikaciji i odnosna komunikacija — samo prisustvo u odredenom odnosu
znaci komuniciranje, bez obzira da li se uzima uc¢esce u tom procesu ili ne.

& Posjeduje razvojnu prirodu — komunikacija se mijenja sa poznavanjem
ucesnika u nastavi, jer su sve vise moguca predvidanja njihovih reakcija, misli i
osjecanja.

& Podrazumijeva direktnu povratnu reakciju — komunikacija je svojevrsna
interakcija izmedu ucesnika u nastavnom procesu, iz ¢ega proisti¢e da pokre-
tanje komunikacije zahtijeva odgovor, tj povratnu informaciju sa druge strane,
bilo verbalnu ili neverbalnu.

& Definisana su pravila komunikacije — prava i obaveze svih ucesnika u na-
stavi, ali 1 ona pravila koja su dogovorili konkretni ucesnici/studenti, nastavnik
sa cijelom grupom ili pojedincima, a takode i sami studenti medu sobom.
Uspostavljanje ovakvih pravila otvara put individualizaciji nastavnog procesa,
jer prilagodena komunikacija pojedinim ucesnicima/studentima znaci laksu
adaptaciju u socijalnoj zajednici.

& Komunikacija, u savremenoj nastavi, gdje i student i nastavnik imaju ulogu i
objekta i subjekta, je aktivnost koja se deSava izmedu dvije ili viSe osoba, gdje
svoj doprinos komunikaciji daju svi ucesnici, pa se ne moze govoriti o
komunikaciji nastavnika ka ucesnicima, ve¢ o komunikaciji nastavnika sa
studentima, studenata sa nastavnikom i studenata sa studentima.

Kao $to u didaktickoj teoriji govorimo o posStovanju nastavnih principa
bez izuzetaka, tako svaki nastavnik treba da ima na umu i pobrojane kara-
kteristike razgovora, te da ih koristi kao smjernice i to kombinujuéi ih.

U odnosu na kombinovanje karakteristika, mozemo govoriti o sljede¢im
oblicima razgovora:

1. kongruentni (iskreni) razgovor — uskladenost verbalne, neverbalne, od-

nosne i sadrzajne komunikacije i

2. inkongruentni (neiskreni)razgovor — neuskladenost verbalne, neverbalne,
odnosne i sadrzajne komunikacije.

Ucesnici u nastavnom procesu, dakle mogu voditi kongruentne i inkon-
gruentne razgovore, bili toga svjesni ili ne. Podrazumijevajmo da je nastavniku
kao stru¢njaku i profesionalcu u svom poslu neuporedivo lakse da razlikuje, ali i
da primjenjuje odgovarajuc¢i oblik razgovora, naravno, kongruentni. Da bi
mogao ostvariti i ovu svoju obavezu, potrebno je da Cuje svog/je sagovornika/e,
da prepozna njihove potrebe i provjeri ispravnost svojih zapazanja i shatanja
onoga §to je ¢uo. Osim toga, jedini nacin da ostvari adekvatnu komunikaciju sa
studentima, jeste da i njih uputi u neophodnost vjestine komuniciranja koja
osim rijeci, pokreta, odnosa, podrazumijeva i adekvatno sluSanje sagovornika.
Kao §to nam je svima poznato, u zZivotu ne dolazi do nesporazuma uvijek zato
§to se ne slazemo po pitanju sadrzaja, ve¢ i zato $to nismo dobro shvatili i
razumjeli onoga ko je neSto saopstio rijecju, izrazio pokretom, mimikom ili

stavom. Sad se postavlja pitanje, a zaSto je doslo do nesporazuma, zasto nismo
uspjeli da razjasnimo problem? Naravno da razloga moze biti veoma mnogo, ali
jedan od veoma vaznih je i naSe loSe sluSanje, netrazenje pojasnjenja, nepodsti-
canje sagovornika na nastavak, produbljivanje stava, osje¢anja, misli. LoSe slu-
Sanje... pa, Cuo je nastavnik ucenika $ta ima da kaze, Cuo je i uCenik nastavnika,
a problem i dalje postoji! Ono §to je u procesu komuniciranja slusanje i govo-
renje, u svakom drugom procesu su sastavni djelovi koji se iskljucivo zbog
procesa analize i istrazivanja mogu razdvojiti. Radi ilustracije iskoristicemo
rije¢i Konrada Lorenca: ,,Izgovoreno ne mora biti saslusano! Saslusano ne mora
biti shvaceno!*. Jer nastavni proces, kako tradicionalno oblikovan, tako i u sa-
vremenoj Skoli realizovan oslanja se na ove dvije vjestine.

Vjestine govora i sluSanja izgovorenog primjenjuju se i pri ilustrovanju,
demonstriranju, eksperimentalnom i laboratorijskom provjeravanju i na ¢aso-
vima usvajanja novih znanja i kroz provjeravanje i u slobodnim aktivnostima. U
tradicionalnoj skoli slusanje je vise u finkciji zapamcivanja i reprodukovanja, a
u savremenoj Skoli radi postizanja interaktivnog odnosa i formiranja kreativnih,
produktivnih i stvaralackih li¢nosti koje se osposobljavaju da razumiju $ta
sagovornici govore i da pri tom znaju da stave do znanja da su ih razumjeli.
Kada hoé¢emo da razlikujemo tradicionalnu od savremene Skole, za kriterijum je
dovoljno uzeti nacin i funkciju sluSanja u nastavnom procesu. Bilo da se radi o
nastavniku — slusaocu ili o uéesnicima/studentima — sluSaocima, tradicionalna
Skola misli na uéenic¢ko pasivno prisustvo i reprodukciju onoga §to se ¢ulo, mi-
sli na postavljanje pitanja od strane nastavnika ucenicima i striktno podijeljene
uloge, gdje je nastavnik informator i ocjenjevac, a studenti slusaoci i izvrSioci
nastavnikovih instrukcija: $ta i u kom obimu treba uraditi, procitati i nauciti, ali
ne i zaSto. Savremena Skola u li¢nosti nastavnika trazi sposobnost prilagoda-
vanja, otvorenosti, partnerskog odnosa sa ostalim ucCesnicima u nastavnom
procesu, organizatora nastavnog rada. ,,U najSirem smislu partnerski odnos je
odnos izmedu dveju ili viSe osoba koji proisti¢e iz zajednickih interesa i usme-
ren je ka zajedni¢kim ciljevima, a bazira se na razmeni i pozitivnoj meduzavi-
snosti koja se manifestuje kroz: ravnopravnost, komplementarnost, kompetent-
nost, autenti¢nost, demokrati¢nost™ (Pavlovi¢, Breneselovi¢ i Pavlovski, 2000:
16). Bez obzira na sve vecée prisustvo tehnike i tehnologije u nastavnom procesu
nastavnikova Ziva rije¢ je nezamjenljiva, a da bi kompetentno posredovao,
njegova obaveza je da znalacki uskladi svoju verbalnu, neverbalnu i posrednu
komunikaciju sa studentima.

Spremni za nove izazove?!

Nastavnici

Na nastavu utie veliki broj faktora, a didaktika ih prepoznaje kao di-
rektne i indirektne faktore. Ipak, faktori koji najintenzivnije utiCu na tok i
ishode nastavnog procesa su ucenici/studenti i njihovi nastavnici. Funkcija
univerzitetskog nastavnika, ali i vaspitaca, ucitelja, profesora, mentora, kao

neposrednog uc¢esnika u komunikacionim odnosima sa u¢esnicima/studentima u
nastavnom procesu je znacajna i raznovrsna. Govoreéi o nastavniku, govorimo i
o univerzitetskom nastavniku, jer je njegov znacaj i1 uticaj na studente u savre-
menom svijetu jednako snazan, kao i uticaj nastavnika u drugim institucijama u
obrazovnom sistemu. Nasljede nam namece drugaciji stav, o ¢emu govore
brojna istrazivanja i kako navode Avramovi¢ i Vujaci¢ didakticko-metodicka
uloga nastavnika je najvaznija u osnovnom obrazovanju, a kako se ide prema
visem 1 visokom obrazovanju ona opada. Na visokom obrazovanju saznajna
motivacija za nastavni predmet nije presudno bila uslovljena kvalitetom na-
stavnika/profesora. Razlog zasto smatramo da je ovakvo stanoviste prevazideno
uvodenjem principa Bolonjske deklaracije, jeste ¢injenica da se akcenat stavlja
na intenzivnoj interaktivnosti i viSesmjernoj komunikaciji u nastavnom procesu,
S§to zahtijeva interaktivnog, fleksibilnog i adaptibilnog nastavnika. Podsjetimo
se da je ,,nastavnik lice kvalifikovano za izvodenje nastave, za obrazovno-vas-
pitni rad sa djecom, omladinom i odraslima... Nastavnik treba da ima Siroko i
temeljno opSte obrazovanje, da dobro poznaje disciplinu koju predaje, da po-
znaje psiholosko-pedagoske i metodicke osnove nastave i vaspitanja, kao i da
ima ljudske kvalitete neophodne za nastavnic¢ku profesiju (Pedagoski leksikon,
1996: 313). Nastavnicki poziv zahtijeva veoma $irok spektar znanja, vjeStina i
sposobnosti. Nastavnik je u pedagoskoj literaturi definisan razlicito, a razlog za
to je drugaciji ugao gledanja autora. Prema misljenju nekih autora (Miti¢, 1999:
21)“ nastavnik je ona tacka nastave preko koje i kroz koju se prelamaju svi
relevantni elementi kako sa stanovista nastave, tako i sa stanovi$ta nacina na
koji se ucenik angazuje u procesu skolskog uc¢enja“. Preuzimajuéi individualnu
odgovornost za pedagoski rad sa ucesnicima/studentima, nastavnik preuzima i
brojne uloge: stru¢njak, metodicar, planer i programer, saradnik i organizator,
koordinator, izvor informacija i evaluator. Pored didaktickog oblikovanja na-
stavnog procesa, nastavnik se nalazi i u ulozi kreatora socijalne klime, komuni-
katora, kao i modela po kom se uéi i ponasa. Osim uticaja koje univerzitetski
nastavnik vrsi na ucesnike/studente, njegov se uticaj, vise nego kroz bilo koju
drugu profesiju, odrazava i na postavljanje ciljeva i zadataka, sadrzaj rada, rad
stru¢nih vijeca i uc¢esce u djelovanju lokalne zajednice. Osim funkcije nastavni-
ka, naucno polje djelovanja je jednako znacajan zadatak, $to bi reklo da je ovo
jedno od rijetkih zanimanja u savremenom svijetu €iji se djelokrug poslova sve
viSe uvecava. Nastavnicka funkcija, koja je do skora bila neuporedivo manje
opterecujuca od uloge naucnika, biva u velikoj mjeri usloznjena uvodenjem si-
stema studiranja po Bolonjskoj deklaraciji. Sama promjena ciljeva univerzitet-
skog obrazovanja, zahtijeva od nastavnika nov nacin rada, tj. realizaciju nastave
metodama koje od ucesnika/studenata zahtijevaju maksimalnu misaonu akti-
vizaciju, a od univerzitetskog nastavnika stvaranje klime koja ¢e doprinijeti
ostvarivanju ciljeva. Medutim, nastavnik je u nastavnom procesu samo jedan od
ucesnika, tako da uspjeh u nastavi zavisi od kvaliteta rada i ucesnika/studenata i
nastavnika, ali i od nekih faktora na koje nastavnici nemaju moguénost di-
rektnog uticaja (individualne karakteristike ucesnika, uslovi Zivota i rada

ucesnika/studenata, formulacija strategijskih ciljeva nastave). ,,Ipak, treba imati
u vidu da kvalitet oba faktora nastave, i u¢enika i nastavnika, umnogome zavisi
od nastavnika, posebno od njegovih shvatanja iskazanih kroz stil rada u nastavi
kojim se odreduje njihov polozaj* (Laketa, 1996: 196). Nastavnikov stil rada
utice na medusobnu interakciju u grupi, a njega u teoriji svrstava u odredenu
kategoriju tipova nastavnika. Najcesc¢a tipologija u nasoj pedagoskoj teoriji se
odnosi na: autoritarnog, ravnodusnog i demokratskog nastavnika. Ono S$to se
nalazi u osnovi ove tipologije ustvari je nacin ponasanja i ophodenja u procesu
nastave i stvaranje razlicite socijalne klime u grupi. Naravno, nijednog nastavni-
ka ne mozemo svrstati u jedan od ovih tipova, ve¢ samo mozemo govoriti o
tome da konkretni nastavnik dominantno ima karakteristike nekog od ovih
tipova. O znacaju i kompleksnosti nastavnicke profesije najbolje govori sljedeéi
citat: ,,U modernoj skoli, koja ne sme ostati daleka futuristicka vizija, veé treba
da bude skola ovde i sada, nastavnik mora postati odlucujuéi Cinilac u uspo-
stavljanju pozitivnih odnosa izmedu svih ucesnika u procesu vaspitanja i
obrazovanja, odnosno u procesu nastave. To znaci da se od nastavnika oc¢ekuje
stvaranje i ostvarivanje partnerskih i saradni¢kih odnosa ne samo sa uc¢enicima
ve¢ 1 sa njihovim roditeljima i svim drugima ¢ije uc¢esée u vaspitanju i obrazo-
vanju, odnosno u nastavi, moze podstaci sustinske promene u $koli“ (Puki¢,
1997: 748).

Univerzitetski nastavnik je je zadrzao sve ,,stare” obaveze i uloge u koji-
ma se nalazio, a dobio je i veliki broj novih. Zato smo misljenja da bi znacajno
veéa metodicka osposobljenost univerzitetskih nastavnika u znac¢ajnoj mjeri pre-
duprijedila probleme do kojih dolazi ili bar doprinijela kvalitetnijoj univerzitet-
skoj nastavi 1 jednostavnijem prilagodavanju na pedagoske reforme i didakticka
preoblikovanja. Kao i za svaki drugi posao tako su i univerzitetskom nastavniku
neophodne specificne vjestine, da bi mogao da adekvatno realizuje svoje za-
datke i da se konforno osjeca u svim svojim profesionalnim ulogama.

Studenti

Kao §to je vec¢ reeno, osim nastavnika nastavnom procesu znacajan pecat
daju i ucesnici/studenti sa svim svojim individualizmima. Izbor buduc¢ih nasta-
vnika koji se Skoluju u okviru sistema zasnovanog na principima Bolonjske
deklaracije, morao bi biti propracen inicijalnom provjerom posjedovanja pozelj-
nih 1/ili potrebnih karakteristika za obavljanje nastavnicke profesije. Za realiza-
ciju kvalitetne nastave nastavnike treba da karakteriSu: osnovne ljudske vrije-
dnosti i vrline, opsta kultura, pedagoska i psiholoska, didakticka i metodicka
znanja i vjestine, ali i specifi¢na stru¢na i metodicka znanja. S obzirom da
studenti otpocinju svoj akademski zivot na osnovu zasluga ostvarenih u srednjoj
Skoli 1 da inicijalne provjere specificnih karakteristika i sposobnosti nema,
nastavnicima je jo§ viSe otezan posao, jer tek treba da procjenjuju studente, da
ih upoznaju i da im, koliko je to realno moguce prilagode nastavu. Kako navodi
Oljaca (2001) iz brojnih teorija koje se bave problematikom motivacije odraslih
za ucenje moze se izdvojiti Sest znacajnijih faktora, koji uti€u na taj proces:

stavovi, potrebe, stimulacije, osjecanja, sposobnosti i podsticanje. Samim tim
nastavni rad sa studentima je rad sa odraslima, koji imaju dodatno ,,optereéenje*
u vidu iskustava, a sa druge strane znanje i motivaciju da postanu kompetentni u
oblasti za koju se obrazuju na fakultetu.

Objektivno i kontinuirano pracenje, vrednovanje i ocjenjivanje

Ono §to je nesporno jeste ¢injenica da je nedovoljno ispitivanja iz oblasti
pracenja, vrednovanja i ocjenjivanja studenata na univerzitetu. NajéeSc¢a opra-
vdanja za ovakvo stanje bila su Sto je raznolikost predmeta i njihove prirode
velika, te je uopStavanje u ovoj oblasti veoma testo. Ipak Bolonjski proces na-
stavi donosi unificiranje u svakom smislu, pa i kada je vrednovanje postignuca
u pitanju. Kreditni sistem i kolokvijalno (pismeno — za sve studente ista pitanja i
zadaci) ispitivanje znanja sa obaveznim zavrSnim ispitom (poZeljan je usmeni
ispit, ali ne i obavezan), predvideni su za sve studijske programe, bez obzira na
njihovu prirodu i specifiénosti. S obzirom da je jedan od osnovnih zadataka
nastave na univerzitetima da osposobi studente za nauc¢no-istrazivacki rad, a da
je predavacka nastava najzastupljenija na visokoskolskim ustanovama, kolizija
je ocigledna. Osposobiti studenta za samostalni rad, podrazumijeva neuporedivo
drugaciji nacin rada nego S$to je to slucaj na velikom broju studijskih programa
kod nas. Veliki broj studenata, a mali broj predavaca, nastavnom procesu dikti-
raju moguénosti i zahtijevaju zadrzavanje tradicionalnog sistema ocjenjivanja.
U vremenu ekonomske krize (koja, §to se obrazovanja tice, traje odvajkada),
evidentno su nedovoljni materijalni i kadrovski resursi, te je i osavremenjivanje
nastavnog procesa otezano. Jedina Sansa da se radikalnije reformiSe sustina
nastavnog procesa i da se nastavnici otrgnu od uloge dijagnosticara i kontrolora
kroz ocjenjivanje, jeste da se sveukupnost uslova poboljsa i da se obezbijedi
objektivnost pri ocjenjivanju od strane nastavnika. I ponovo svijest i znanje
samih nastavnika o ciljevima, prognostickoj i motivacionoj ulozi ispitivanja i
ocjenjivanja dolazi do izrazaja. Opet je nastavnik u centru rjeSenja problema,
nastavnik kao profesionalac koji je objektivan, koji javno i jasno obrazlaze svoj
stav, koji postuje licnost studenta kog ocjenjuje i koji kontinuirano sti¢e uvid o
napredovanju studenata. Ako bi svi univerzitetski nastavnici imali na umu kako
kaze Smit (1972) da ispiti imaju dvostruku kontrolnu funkciju i to da pokazu
studentima sa kakvim uspjehom strudiraju, a nastavnicima sa kakvim uspjehom
poucavaju, vrlo vjerovatno da bi doslo do drugacijeg percipiranja ovog se-
gmenta nastave od strane svih ucesnika u nastavnom procesu.

Umjesto zakljucka — nastavnik u akademskom ambijentu danasnjeg
univerziteta

Nastavnik je glavni nosilac kreiranja akademske sredine na univerzitetu,

u nastavi i radu sa studentima. Nazovimo ih akademskim osobljem, drustvenom
elitom, specificnim zvanjima ili prosvjetnim prvacima, oni i dalje ostaju prije

svega univerzitetski nastavnici i naucni stvaraoci, oni koji osim stru¢nog i
nauc¢nog doprinosa izgraduju ljude, a kroz njih i drustvo u kojem i sami Zive.
Nastavnicka funkcija ukljucuje veoma mnogo znacajnih uloga i zadataka, ali
smo u ovom radu izdvojili nekoliko za koje smo smatrali da najintenzivnije
opisuju univerzitetskog nastavnika. Osim toga $to studentima posreduje znanje,
utice na izgradnju njihovih sposobnosti i kompetencija, nastavnikova znacajna
uloga je i u izgradnji kritickog misljenja bududih intelektualaca, uloga komuni-
katora kao uzora i partnera u interakciji kao S§to je nastava, osposobljenog
metodicara, objektivnog ocjenjivaca. Ako je jedna od osnovnih nastavnikovih
odgovornosti pedagoska, onda je i drustvo duzno da svakom od univerzitetskih
nastavnika omogu¢i da budu pedagoski obrazovani, metodi¢ki osposobljeni i
stru¢no utemeljeni. Ako bi kompletnost univerzitetskih nastavnika podrazumije-
vala 1 pedagoski optimizam i slaganje sa Kvintilijanom da ,,niSta vise ne veseli
ucenika kao nada u napredak®, onda bi nastava na univerzitetu bila individuali-
zovana, a svrSeni studenti — savremeni nastavnici, koji prevazilaze i sopstvene
nastavnike. Savremeno drustvo, vode¢i ra¢una o unapredenju akademskih sre-
dina kao $to je univerzitet, reformiSe sve segmente, ali ¢ini se nastavnika ne
stimuliSe u adekvatnoj mjeri. Nastavnikova uloga je uvecana, jer je prepoznata
potreba da se univerzitetska nastava osavremeni. Samim tim i potreba za siste-
matskim profesionalnim razvojem nastavnika je evidentna, jer bez profesionalca
koji je osposobljen da efikasnim ucini proces nastave ne mogu se dosti¢i po-
stavljeni ciljevi. Osim ljudskog faktora, tj. kadrovskih potencijala, na putu ka
savremenoj nastavi i budué¢im korisnim profesionalcima, potrebno je obezbije-
diti 1 materijalne mogucénosti kroz koje bi se valorizovao znacaj nastavni¢kog
posla u konkretnom drustvu.

